Rheoliadau Taliadau Colli Cartref (Symiau Rhagnodedig)
(Cymru) 2020

Paratowyd y nodyn hwn ar gyfer Aelodau’r Cynulliad yn dilyn penderfyniadau’r Pwyllgor Busnes ar 27

Cynulliad.

Crynodeb

Mae'r Rheoliadau hyn, sy'n gymwys o ran Cymru, yn cynyddu uchafsymiau ac isafsymiau'r taliadau colli
cartref sy'n daladwy o dan Ddeddf Digollediad Tir 1973 (y Ddeddf) i'r rhai sy'n meddiannu annedd sydd
a buddiant perchennog. Mae'r Rheoliadau hyn hefyd yn cynyddu swm y taliad colli cartref sy'n daladwy o
dan y Ddeddf mewn unrhyw achos arall. Mae hawl gan berson a ddadleolir o annedd drwy brynu
gorfodol neu o dan amgylchiadau eraill a bennir yn adran 29 o'r Ddeddf i gael taliad colli cartref.

Mewn achosion pan fo gan berson sy’'n meddiannu annedd ar ddyddiad y dadleoli fuddiant perchennog,
mae adran 30(1) o'r Ddeddf yn darparu bod swm y taliad colli cartref yn cael ei gyfrifo fel canran o werth
y buddiant hwnnw ar y farchnad, a hynny'n ddarostyngedig i uchafswm ac isafswm.

Mae adran 30(2) o'r Ddeddf yn pennu swm y taliad colli cartref sy’'n ddyledus mewn unrhyw achos arall.
Mae rheoliad 2(a) yn cynyddu’r uchafswm sy'n daladwy o dan adran 30(1) o'r Ddeddf o £59,000 i £62,000
ac mae rheoliad 2(b) yn cynyddu'r isafswm o £5,900 i £6,200.

Mae rheoliad 2(c) yn cynyddu'r taliad colli cartref sy’'n ddyledus o dan adran 30(2) o'r Ddeddf o £5,900 i
£6,200.

Mae'r symiau diwygiedig yn gymwys pan fo'r dadleoli'n digwydd ar 27 Ebrill 2020 neu ar 6l hynny.

Mae rheoliad 3 yn dirymu, gydag arbedion, Reoliadau taliadau colli cartref (Symiau Rhagnodedig)
(Cymru) 2018 (y Rheoliadau 2018).

Gweithdrefn

Negyddol.

Pwyntiau Ychwanwegol i Nodi

Nodwyd y pwynt canlynol mewn perthynas a'r Rheoliadau hyn.

1. Gwallau yn y Memorandwm Esboniadol

Mae'r Rheoliadau yn rhagnodi symiau mewn perthynas a thaliadau colli cartref pan fo dyddiad y dadleoli
ar 27 Ebrill 2020, neu ar 6l hynny. Bydd y rheoliadau blaenorol y mae'r Rheoliadau hyn yn eu disodli, sef
Rheoliadau 2018, felly yn gymwys ar gyfer dadleoliadau sy’'n digwydd rhwng 3 Rhagfyr 2018 a 26 Ebrill
2020.

Fodd bynnag, mae'r Memorandwm Esboniadol i'r Rheoliadau hyn yn nodi ar linell olaf adran 4 y bydd
Rheoliadau 2018 yn parhau i fod yn gymwys mewn perthynas a pherchen-feddiannydd neu denant a
ddadleolwyd cyn 4 Rhagfyr 2019. Mae hyn yn ymddangos yn wallus a gallai ddrysu darllenydd, gan fod y
Rheoliadau yn nodi y bydd Rheoliadau 2018 yn gymwys i ddadleoliadau sy'n digwydd cyn 27 Ebrill 2020
(gweler rheoliad 3(2)).

http://www.senedd.cynulliad.cymru/documents/s100389/Ymrin%20ag%20offerynnau%20statudol%20o%20dan%20Reol%20Sefydlog%2021.2%20a%20Rheol%20Sefydlog%2021.3%20Ebrill%202020.pdf

Ymhellach, mae llinell olaf y pedwerydd paragraff yn adran 3 o'r Memorandwm Esboniadol yn nodi bod
Rheoliadau 2018 wedi dod i rym ar 27 Ebrill 2020. Mae hyn yn anghywir, gan mai'r Rheoliadau hyn fydd
yn dod i rym ar y dyddiad hwnnw.

Gwasanaethau Cyfreithiol
Cynulliad Cenedlaethol Cymru
7 Ebrill 2020

